
ৼরাজ্য ৭
কলকাতা স�োমবার ২৬ আগস্ট ২০২৪

‌খড়দা বিধানসভার বিলকান্দা–২ গ্রাম পঞ্চায়েতের উদ্যোগে হল 
রক্তদান এবং চক্ষু পরীক্ষা শিবির। সহয�োগিতার হাত বাড়িয়ে 

দিয়েছিলেন খড়দা বিধানসভার বিধায়ক, মন্ত্রী শ�োভনদেব 
চট্টোপাধ্যায়। শিবিরে নিজের চ�োখ পরীক্ষা করান তিনি। বলেন, 

শিবিরের আয়�োজক ব্যারাকপুরের টেকন�ো গ্লোবাল হাসপাতাল এবং 
সল্টলেকের টেকন�ো র�োটারি নেত্রালয়কে ধন্যবাদ। ভবিষ্যতে টেকন�ো 

গ্লোবাল হাসপাতাল এগিয়ে এলে খড়দার মানুষের সুবিধে হবে। 
রবিবার। ছবি:‌ অরিন্দম মুখার্জি

মিল্টন সেন
হুগলি, ২‌৫ আগস্ট

চারচাকা গাড়ি, ম�োটরবাইক অনেক দূরের কথা। বর্তমান 
সময়ে স্মার্টফ�োন বা বাইক নেই, এমন মানুষ খুব একটা দেখা 
যায় না। তাও আবার শাসক দলের পঞ্চায়েত প্রধানের। তাঁর 
কাছে নেই দামি চারচাকা গাড়ি, স�োনার চেন, দামি হাতঘড়ি। 
নেই ম�োটরবাইক, এমনকী একটা স্মার্টফ�োন পর্যন্ত 
নেই। ভ�োর থেকে দুপুরবেলা পর্যন্ত চাষের কাজ 
সামলে বাড়ি ফিরে, সাইকেল চালিয়ে পঞ্চায়েত 
অফিসে প�ৌছঁান বালিগড়ি–১ গ্রাম পঞ্চায়েতের প্রধান 
দীনবন্ধু মাটি। প্রতিদিন কাকভ�োরে ক�োদাল হাতে 
নেমে পড়েন চাষের জমিতে। কৃষিকাজ সেরে বাড়ি 
ফিরে কিছ খাওয়া। বেলা দশটা বাজলেই সাইকেল 
নিয়ে বেরিয়ে পড়েন। প্রায় আড়াই কিল�োমিটার পথ 
সাইকেলে চালিয়ে প�ৌঁছান পঞ্চায়েত অফিসে। মাটির 
মানষু হিসাবেই এলাকায় পরিচিত দীনবন্ধু মাস্টারমশাই। 
শুরু থেকেই খবু সাদামাটা। সময়ের অভাবে রাজনীতিতে 
প্রবেশ করেই ছেড়েছিলেন শিক্ষকতা। তবু আজও 
সকলের কাছে মাস্টারমশাই হিসেবে পরিচিত তিনি। 
তারকেশ্বরের জয়পুর গ্রামে থাকেন দীনবন্ধুবাবু। 
মানষুকে সময় দিতে শিক্ষকতা ছেড়েছেন। পঞ্চায়েতের প্রধান, 
তবওু অতি সাধারণ জীবন যাপন করেন। পঞ্চায়েতের কাজ 
সেরে বাড়ি ফেরার পথেও মানষুের সঙ্গে জনসম্পর্ক, তারঁ 
দৈনিক রুটিন। অভাবের সংসারে বড় হয়ে ওঠা দীনবন্ধুবাবরু। 
তারঁ বাবা মধসুদূনবাবুও ছিলেন প্রান্তিক চাষি। চাষের জমি 
থেকে যা উপার্জন হত তা দিয়েই তিনি চালিয়েছেন সংসার। 
সন্তানদের পড়াশ�োনা শিখিয়েছেন। মাধ্যমিক পাশ করার পর 
নিজের পড়াশ�োনা চালাতে দীনবন্ধুবাব ুছাত্র পড়ান�ো শুরু করে 
ছিলেন। উচ্চমাধ্যমিক পাশ করে কলেজে ছাত্র রাজনীতিতে 
প্রবেশ। বাণিজ্য নিয়ে স্নাতক, অর্থশাস্ত্রে অনার্স অথচ রাজনীতির 
টানে পড়াশ�োনার ইতি ঘটে। শুরুতে কংগ্রেস, তার পর তৃণমলূ 

কংগ্রেসে। প্রয়াত কংগ্রেসের প্রাক্তন এমএলএ বলাইলাল শেঠের 
হাত ধরে সক্রিয় রাজনীতিতে। পরবর্তীতে কংগ্রেস সেবা দলের 
তারকেশ্বর ব্লকের সদস্যপদ পান। রাজীব গান্ধীর মৃত্যু র পর 
আন্দোলন করতে গিয়ে দশ দিন জেলও খাটেন।

১৯৯৮ সাল থেকে তৃণমলূ কংগ্রেসে। প্রথমে জয়পুরের বুথ 
সভাপতির দায়িত্ব। তার পর অঞ্চল কমিটির দায়িত্ব। ‘‌কৃষাণ ক্ষেত 
মজদুর’‌ সংগঠনের সদস্য। অবশেষে ২০২৩–এর পঞ্চায়েত 

নির্বাচনে তৃণমলূ কংগ্রেসের টিকিটে জয়লাভ করার পর বর্তমানে 
বালিগড়ি–১ গ্রাম পঞ্চায়েতের প্রধানের দায়িত্ব সামলাচ্ছেন। 
বাড়িতে রয়েছে তার দুই মেয়ে ও স্ত্রী। দীনবন্ধুবাবু বলেছেন, 
বরাবরই তারঁ পরিবারের আর্থিক অবস্থা ভাল ছিল না। বাবা 
চাষবাস করতেন। বর্তমানে তিনি নিজেও চাষ করেন। এলাকায় 
বহু গরিব মানষু রয়েছেন। সবসময় তিনি চেষ্টা করেন মানষুের 
পাশে থাকার। কিভাবে মানষুের কাজ করতে হয় তা তিনি 
শিখেছেন নেত্রী মমতা ব্যানার্জির আদর্শে অনপু্রাণিত হয়ে। তাই 
গ্রাম পঞ্চায়েতের দায়িত্ব সামলে বাড়ি ফেরার পথে মখু্যমন্ত্রীর 
দেওয়া দায়িত্বও পালন করেন। প্রতিদিন সাইকেলে চালিয়ে 
আজও জনসংয�োগ করেন।

কৃষিকাজ থেকে গ্রাম পঞ্চায়েত
সাদামাটা কৃষক প্রধান দীনবন্ধু

চাষের আলু বাছছেন প্রধান দীনবন্ধু  মাটি। ছবি:‌ পার্থ রাহা‌‌

জুত�োর সূত্র 
ধরেই ২২ 
বছর পর 

বাড়ি ফিরে 
গেলেন যুবক

গ�ৌতম চক্রবর্তী

জেলখানায় কেটে গিয়েছিল জীবনের ২০টা 
বছর। জেল থেকে বেরিয়ে আরও দু’‌বছর 
কেটেছে ভবঘরুে হয়ে। পায়ে পরে থাকা 
জেলখানার ‘২৪ নম্বর’ সেলের জুতোই 
তঁার পরিচয় খুজঁে পেতে সাহায্য করল। 
জুত�োর সতূ্র ধরেই ২২ বছর পর পরিবারের 
কাছে ফিরে গেলেন মধ্যপ্রদেশের এক 
যবুক। ক্যানিংয়ের দাড়ঁিয়া পঞ্চায়েতের 
প্রধান সালমা মণ্ডল, সমাজসেবী 
রেকাউল মণ্ডল, ক্যানিং থানার আইসি 
স�ৌগত ঘোষ এবং হ্যাম রেডিও ওয়েস্ট 

বেঙ্গলের সহয�োগিতায় রবিবার মা ও মামার 
সঙ্গে ফিরে গেলেন নরসিংহপরু জেলার 
কোটেগাওঁ থানার বরহাটার মনুনিয়া গ্রামের 
সরুেশ মদুিয়া। পুলিশ জানিয়েছে, এই যুবক 
প্রায় ২২ বছর আগে তঁার জামাইবাবুকে 
মোটরবাইকে চাপিয়ে বেরিয়েছিলেন। 
আচমকাই জামাইবাবরু ওপর রাগ চরমে 
উঠে গেলে জামাইবাবকুে বাইক থেকে 
ফেলে দেন। হাসপাতালে মারা যান তিনি। 
এই ঘটনায় আদালত সরুেশকে দ�োষী 
সাব্যস্ত করে জেলে পাঠায়। ২০ বছর 
পর বাইরে বেরিয়েছিলেন। কিন্তু ভুলে 
গিয়েছিলেন বাড়ির ঠিকানা। এবছর ১৫ 

আগস্ট মধ্যপ্রদেশ থেকে ক্যানিং থানার 
দাড়ঁিয়ার ঠাকুরানিবেড়িয়া গ্রামে চলে 
আসেন। একমখু দাড়ি, একটা ব্যাগ 
আর ব্যাগের মধ্যে জেলখানার কাগজ 
এবং একটি আধার কার্ড পাওয়া যায়। 
পায়ে ছিল জেলখানার জুতো। তাঁর সঙ্গে 
আলাপ হয় গ্রামের সনুীল নস্করের। তিনি 
পঞ্চায়েত প্রধান ও তারঁ স্বামীকে জানান। 
তারঁা বিষয়টি ক্যানিং থানার আইসি স�ৌগত 
ঘোষের নজরে আনেন। স�ৌগতবাবু হ্যাম 
রেডিওর ওয়েস্ট বেঙ্গল ক্লাবের সম্পাদক 
অম্বরীষ নাগ বিশ্বাসকে জানান। এরপর শুরু 
হয় সরুেশের আধার কার্ডের ঠিকানা ধরে 

খোজঁাখুজঁি।  সরুেশের পায়ে একজোড়া 
জুতো তাঁর পরিবারকে খুজঁে বের করার 
ক্ষেত্রে অনেকটাই সাহায্য করে। সরুেশ 
মধ্যপ্রদেশের নরসিংহপুর জেলের মধ্যে যে 
সেলে শাস্তি ভোগ করেছেন, সেই সেলের 
নম্বর জুতোর গায়ে লেখা ছিল। যেটা দেখে 
কয়েদি চেনা সম্ভব। জুতোর নম্বর ‘২৪’। 
জুতো দিয়েই সরুেশের পরিবারকে পাওয়া 
যায়। ছেলেকে নিতে মধ্যপ্রদেশ থেকে 
রবিবার সকালে ঠাকুরানিবেড়িয়া গ্রামে 
আসেন মা কুন্তীবাই ও মামা জগন্নাথ 
মুদিয়া। হ্যাম রেডিও ও পুলিশের 
তৎপরতায় সরুেশ ফিরে যান বাড়ি।

প্রতারক
গ্রাপ্তার
অনলাইন প্রতারণার অভিয�োগের 
মামলায় এক যুবককে গ্রেপ্তার 
করল মুম্বই পুলিশ। ধৃতের নাম 
সৈয়দ মহম্মদ আথেসামূল হক। 
শনিবার রাতে তাকে গার্ডেনরিচ 
থেকে গ্রেপ্তার করা হয়। রবিবার 
ধৃতকে আলিপুর আদালতে ত�োলা 
হলে বিচারক ৩০ আগস্ট পর্যন্ত 
ট্রানজিট রিমান্ড মঞ্জুর করেছে। 
দু’‌মাস আগে মুম্বইয়ের বাসিন্দা এক 
চিকিৎসক স্থানীয় ডিবি মার্গ থানায় 
একটি অভিয�োগ দায়ের করেন। 
সেখানে তিনি জানান, ইনস্টাগ্রামে 
বেশ কিছু টাকা লগ্নি করেছিলেন 
তিনি। তখন তাকে বেশি টাকা 
ফেরত দেওয়ার প্রতিশ্রুতি 
দেওয়া হয়েছিল। ওই ট�োপে 
পা দিয়েছিলেন অভিয�োগকারী। 
তদন্তে নেমে মুম্বই পুলিশ জানতে 
পারে, সৈয়দের অ্যাকাউন্টে 
প্রতারণার প�ৌনে তিন লক্ষ টাকা 
ঢুকেছ িল।


